
Sorkar tasen yangertsü atema
Israel tir-i mezüngbuba mera agir

Ronaldo international football
asaya nungi anisüngzüker

'One Million Voices' education movement kübok
state nung kaketshir 1,000 dak rangloktsü

Kohima, Yimpoksüi/Nov. 05
(TYO): Shisaluyim nung
temelenshi lidaktsütsü asoshi linük
tesem ajunga nungi arishi küm 12
nungi 25 tsüngta lanur million ka
tangatetba aser tejangraba,
mangdang bendentsü nükjidong
nung tenzükba Shiksha Graha
education movement nung shilem
ka ama Nagaland nung 'One
Million Voices' kübok mezüng
kaketshir 1,000 amshitsü
nükjidong lir.

Brehostibarnü Directorate of
School Education nung
osangbener senden ka nung
jembidang Advisor, School
Education and SCERT, Dr
Kekhrielhoulie Yhome-i iba osang
ya sangdonga liasü.

Lanur temi timtem ajuruba
aser imlaba tali tajungba nung
angatettsü asoshi state nung
kaketshir shilem agiba ya 2,500
kumdaktsütsü, ta pai ashi.

Iba inyakyim nungya
philanthropists aser knowledge
partners temi yarir, shisaluyim
nung temelenshi bener arutsü
asoshi centralised government
institutions ajanga telemtetba
agiba kisüng nung memetaloki
kaketshir tem amshia parnok
taginüba aser mangdang asadanga
yanglutsü meranger, ta Yhome-i
ashi.

Sorkar reju nung tesayur
training shidak agir liaka tsürabor

temi pei tanurtem private schools
temi yokba ya kechi ajangar
department-i iba inyakyim ajanga
jangjatettsü aser sorkar indang
education system nung tamang
makatetba metettsü, ta pai ashi.

Ibai Nagaland indang school
education system melenshitsü
asoshi meranga inyakba nung
shilem ka lir, kong tongtipang
tongshi asem nung rangloktsü
aser itemji ki o jen, human
resource management aser
curriculum development alitsü, ta
Advisor Yhome-i ashi.

Sorkar indang kaket reju ki aika
mejungi lir aser karbo 1980
mapang nungi junga meyanglushie
aruba osanga lir. Ajisüaka shisaliok
tajung angutsü asoshi kaketshiri ki
o jen tajung akumba
matadaktsütsüla, ta pai ashi.

Human resource management
dak sendakba nung Yhome-i
kaket reju, field aser district levels
nung lenisüba aser administration
tashi itshitsü nüngdakba, teacher
management aser governance
structure tajungba kumdaktsütsü
indang lemsatepa liasü.

Maongka aser tayongzükba
balala asoshi kaketshir renema
alitsüsa curriculum yanglutsü
nüngdaker, ta pai ashi.

Curriculum tajungba kuma
yanglushiba nung shilem ka ama
department-i Mission SOAR
kübok knowledge partners den

külemi Artificial Intelligence (AI)
curriculum yanglutsü asoshi
inyaktar aser mezüng Class 6
nungi amshitsü aser resource aliba
nung ajemdaker Class

3 tashi agütsütsü.
AI curriculum ya tang

government schools asem - HMS
Forest, GHSS Sovima aser GHSS
Jotsoma nung amshidangba
mapang lir. Iba inyakyim ya
tenzüker hopta ana shi lir aser
telangzüba tajung angur, ta
department indang Additional
Director-i ashi.

School timba nung amshi
metenzükdang tajung, tamajung
ajak kanga junga asadangtsü.

AI education tenzüktsü asoshi
internet tesendaktep aser
Chromebooks ama devices tem
densema digital infrastructure
nüngdaktsü, aser iba atema state-
i philanthropic partners den
inyaktar, ta Yhome-i ashi.

Nagaland nung AI safety
protocols indang policy yanglutsü
atema inyaktar, ta pai metetdaktsü.

Meta talang nung connectivity
atema department-i satellite nung
amendaker lenmang bushiba
mapang lir ta ashi.

One Million Voices inyakyim
ya taruba küm tembangtsü aser
iba nungi adokba ya February ita
Bengaluru nung national-level
adenshiba nung jembitsü, ta
Yhome-isa ashi.

Advisor, School Education and SCERT, Dr Kekhrielhoulie Yhome-i Brehostibarnü Directorate of School
Education, Kohima  nung osangbener den jembiba noksa nung angur.

Dimapur, Yimpoksüi/Nov. 05
(TYO): Nagaland nung aliba
sepaitem nem rations alitsüba
maparen nung ochimashi mapa
inyak ta ken o benokba nung 50
Coy ASC (Supply), Type C,
Dimapur nung commanding
officer inyaka alisang Lt Col Amit
Kumar Sharma aser pa adianu
Kapil Kumar Sharma medentsür
aliba ita ana tsüngta reprangshitsü
Gauhati High Court Kohima
Bench-i Dimapur nung aliba
special court nem totuyuba
agütsüogo.

Brehostibarnü obendang
agütsüba nung Special Judge, CBI,
Dimapur ajanga November 18,
2024 nü obendang agüja aliba
agienja ken o ya asendenshir kaka
bushitsü tuyua liasü.

Taoba mapang totuyuba
agütsüba nungya special court-i
CBI chargesheet nung aliba junga
masadang, ta High Court-i ashi.
Iba totuyuba nungya aitsüba
mesüra metentsüba shia mali.

Iba ken o ya February 2018
küm Nagaland nung aliba
sepaitem atema fresh aser dry
rations alitsütsü dak sendakba
nung ozüng alema Army Service
Corps ketdangsür nem sen 82
lakh shi agütsü ta CBI ajanga
report ka agütsüba nungi tenzüka
liasü.

Item sen ya July 2012 aser
September 2016 tsüngta Sharma
aser ano tanishir ka melentepa unit
nung commanding officers

inyakba mapang 'cash, kind aser
bank transactions' ajanga agütsü
ta ashir.

Bushisüngdangba sülen CBI-i
tai tongloktsüba nung nisung asem
tenüng agütsü - Sharma, pa adianu
Kapil Kumar Sharma aser
contractor Jai Prakash Singh.
Adianuna yagi Singh den külemi
tasa tamajung yanglu aser 'illegal
gratification' nung sen 10 lakh
angu, ta chargesheet nung tai
tonglokja liasü. CBI-i Indian Penal
Code aser Prevention of
Corruption Act indang ozüngtem
nung amita liasü.

Special court ajanga
November 2024 nung adianu ana
ya chioka parnok anema ken o
jembitsü material peria mali ta ashi.
CBI-i iba totuyuba anema High
Court nung ken o benoka liasü.

Special court yagi sen 10 lakh
nung ranglok aser chargesheet
nung kuli agüja alibatem junga
masadang, ta CBI-i nokdak.

Ken o nung met pur tem yagi
Sharma-i ozüng alema sen meshiba
mesüra agizükba kuli mali, ta ashi.
Sen ya third-party indang account-
i yok aser pai sen ya memeshi aser
chargesheet nungya senotsü
agütsütepba mesüra
inyaksangshiba tesendaktep
mesayutet ta shia liasü.

Iba discharge order ya yutsür
High Court-i Special Judge, CBI,
Dimapur dang ken o reprangshia
ita ana tsüngta maparen
tembangtsü totuyuba agüja liasü.

Court-i Army ration ochimashi ken o reprangshitsü tuyur

GHSS Sungro nung khen atema
tesayur yoktsü: Advisor Yhome
Kohima, Yimpoksüi/Nov. 05
(TYO): Wokha district kübok
Government Higher Secondary
School (GHSS) Sungro nung
tesayur peria maliba mechi
kaketshir temi longkak aitba sülen,
sorkar yangji khen atema tesayur
anepalua yoktsü, ta Advisor,
School Education, Dr.
Kekhrielhoulie Yhome-i ashi.

Tang longkak aita aliba indang
Brehostibarnü asüngdangba
mapang, iba school nung Classes
6 nungi 12 tashinung kaketshir
153 lir aser tesayur ana maternity
leave nung aliba ajanga classes
agiba nung timtem ajurur, ta
Yhome-i ashi.

English tesayur ya maternity
leave ita trok agia lir, anungji
Alternative English syllabus shilem
50 shi ayimjemogo aser English
syllabus shilem 30 shi mayimjemi
lir, ta pai ashi. Tesayur ya taruba
hopta nungi school-i arutsü imlar
ta ashi.

Tanga tesayur yagu Political
Science sayur aser la ya tawa ang
maternity leave agiogo. Item
leaves atema district education
officer nemo sang agütsüogo
saka Directorate of School
Education ajanga iba osang
mangu, ta Yhome-i ashi.

Department-i tesayur

meperiba atema inyaktsü saka
longkak aiter temi akhangba karbo
tang sorkari inyaktsü tashi mali,
ta pai ashi.

Lotha oshi sayur ka akhangba
indang jembidang, language
teachers shimtsü atema academic
qualifications shidak nüngdaker,
koba state nung tribal oshi aika
asoshi tamakoktsü lir, ta Yhome-
i ashi.

Tang degree-level courses
agütsüba tribal oshi ana dang lir
aser Angami aser Sumi. Angami
studies (Tenyidei) ya PhD level
tashi lir aser Sumi ya university
level nung tenzüka lir.

Tribal language teachers
shimtsü asoshi postgraduate
diploma aser certificate courses
densema courses aser
certification programmes
yanglutsü department-i
universities aser tribal literature
boards den inyaktar, ta pai ashi.

Primary school nung tesayur
tem pei post language teacher
dangi melentsü mulunga aliba
jangjatsü asoshi department-i
survey ka agi, aser tesayur 427-i
jangraba lemsatep. Ajisüaka tetsü
oshi jembitetba ajanga nisungbai
junga züngteter aser züluteter ta
masü, koba oshi sayutsü asoshi
tongtipang lir, ta Yhome-i ashi.

Dimapur, Yimpoksüi/Nov. 05
(TYO): Chakhroma Youth
Organisation (CYO) ajanga par
litsü nung temelaba makai ayong
nungi long agizükba aser
tenemlen nungi agizükba long
shitokba asoshi temerenshi tulu
agütsütsü ta tekumdangtsü
metetdaktsüogo, aser nüburtemi
pangzüng yanglua liaka aser
district administration ajanga
item mapa nokdanga liaka
maneni inyaker ta aitsü.

Brehostibarnü sangdong ka
agütsüba nung, Chakhroma
Public Organisation (CPO)

ajanga village councils den shisa
agitepa October 31, 2025 nü
pangzüng yangluba aser Deputy
Commissioner, Chümoukedima
ajanga November 3, 2025 nü
totuyuba ka agütsüba nung
ajemdaker iba tenokdangba ya
agütsür ta ashi.

District administration ajanga
totuyuba agüja aser monitoring
mechanisms yua liaka ozüng
alema kija, contractor aser
machinery operators temi
maneni long agiteter, ta CYO-i
ashi.

Ano tenemlen long aser

boulders tsüngzüka bener alua
ayong nung shitokba indang
tebilemtsüa lemsatepa liasü. Iba
ama inyaksangshiba ajanga
tajemtsü tzü menentsür,
irrigation water source raksatsür
aser tzü shiruru nem timtem
agütsür, ta ashi.

Parnoki tang nungi tenzüka
Chakhroma litsü nung iba ama
long shitoktsü memelar,  ta
metetdaktsü.

Aibelener nem temerenshi
tulu agütsütsü aser machinery,
hadir aser transport vehicles tem
soita ayutsü, ta CYO-isa ashi.

CYO-i ayong nungi long agizükba aser long shitokba nokdanger

Dimapur, Yimpoksüi/
November 5 (TYO):
Maharashtra nung Bharat
Darshan programme nung
shilem ka ama Nagaland Civil
Service (NCS) probationer temi
Commissioner, Food and Drug
Administration (FDA),
Government of Maharashtra
Tukaram Munde den ajurutepa
sensak asem.

Sensaksem mapang food
safety regulation, pharmaceutical
administration aser aluyimba
terenlok dak sendakba nung
tongtibang onüktem benoka
sensaksemogo.

Sensaksem mapang
counterfeit aser substandard
mozütem, pharmaceutical
licensing aser inspections,
National Pharmaceutical Pricing
Authority (NPPA) ajanga price
regulation dak sendakba nung
tetsükdaktsütem aser

mapangshia asadanga aoba,
sampling, licensing aser
adjudication ajanga food safety
enforcement akangshitsü koda
tongtibang iba indang
sensaksemogo.

Commissioner-isa, livestock
identification, shiruru census,
dairy traceability aser
aayangertem taah taliba akümba
aser aluyimtsü asoshi teyari
agitsüba densema aluyimertemi
tetsükdaktsü balala ajangshiba
indang lemsatepa liasü.

Maneni sensaksem ajanga
lenisüba, administrative ethics
aser rijutem asüngsashi dak
sendakba nung tangazükba agika
nguogo. Maneni angazükyoka
aotsü koda tongtibang iba indang
jembiba mapang Munde-i,
governance ajungtsübaji
amenoka aliba inyakyim ka
kanga minprong mesüi kanga
junga inyaksangshiyona aoba

dak keta lir, ta ashi.
Paisa, nüburtem

ketdangsüba, lisopurtem den
indang indanga inyakba,
tsüngtonga oa rijutem asadangba,
temzüng ozüng dak ajemdaker
telemtetba agiba aser ochishia
inyakba ya civil servant ka
asoshi kanga tongtibang lir, ta
ashi.

Constructive media
engagement, telemtetba agiba
mapang pei taginüba aser
nüburtem taginüba
bendangtsüba aser senotsü
rizünga yua financial discipline
maintain asütsü koda tongtibang
item ajak sensaksema liasü. Iba
sensaksem ajanga probationer
tem nem responsive
administration, regulatory
accountability aser citizen-
centric governance dak
sendakba nung tangazükba aika
agütsüogo.

NCS probationer temi Commissioner Tukaram Munde semdang
Dimapur, Yimpoksüi/
November 5 (TYO): Finance
Department (Revenue
Branch)-i sangdong ka ajanga,
2025 küm October 1 nü nungi
tenzüka Nagaland Goods and
Services Tax (11th Amendment)
Act, 2026 nung provision kar
benoka inyakba
metetdaktsüogo.

Finance Department,

Kohima-i ashiba agi, Nagaland
Goods and Services Tax (11th
Amendment) Act, 2026, Section
1 kübok sub-section (3) nung
tashi agüja aliba amshia state
sorkari iba Act Section 2 clauses
(ii) aser (iii), Sections 3 nungi 5
aser Sections 7 nungi 15 nung
shia aliba provision tem ya 2025
küm October 1 nü nungi tenzüka
benoka inyaktsü shimogo.

Finance Department-i GST indang metetdaktsü

NCS (Probationers) 2025 Batch  den FDA Commissioner, Maharashtra, Shri Tukaram Munde aser
Additional Collector & Director, YASHADA, Mrinalini Sawant nunger tangokba noksa nung angur.

Dimapur,  Yimpoksüi/
November 5 (TYO): North
East Christian University
(NECU), Dimapur nung
November 5 nü 'Viksit Bharat
Yuva Samvad-Know Your
Vote' sentong agiogo. Ministry
of Youth Affairs and Sports,
Government of India, aser MY
Bharat nati ayongzüka "Know
Your Vote" omen nung
ajemdaker iba sentong agiogo.

Sentong nung Nagaland
Angh Nand Kishore Yadav
tongti tejaoker liasü. O jembiba
mapang Angh-i, osang tejangja
bener vote agütsütsü, lanurtemi
shilem agitsü aser khuret
angatetba lisopur kaka
akümtsü koda tongtibang iba
indang lemsatep.

Iba sentong ayongzükba
atema MY Bharat aser NECU
nem tenüngsang agüja jembiba
mapang, Angh-i ashiba agi, iba
ajanga lanurtem nem parnok
democratic temeden, khuret
aser  linük yangerba nung
parnok shilem angatettsü atema
sabang tajung ka agütsür.

Paisa, India ya alima nung
democracy tulutiba lir, aser India
tashi ya lisopurtemi shilem agiba
dak keta lir, ta ashi. Constitution
indang jembiba mapang pai, iba
yagi justice, liberty, equality aser

fraternity indang principle tem
ajungketer ta ashiba den vote
agütsütsü temeden aliba ya linük
tarutsü yanglushitsü atema
lisopurtem atema ajak dang
tashi taittiba hadir lir, ta ashi.

Maneni Kishore-i, vote
agütsüba ya election mapang
parnoki salokba lenir ka shimba
kija masü, saka iba yagi lokti
asoshi asen khuret aser
democracy atema bendanga
agütsüba sayur, ta  ashi.
Lanurtem aser tarutsü lenirtem
dang vote agütsütsü atema pei
temeden amshitsü ajungshia
pai,  tang mezüng vote
agütsütsü alir tem dang
electoral inyakyim jangja
ayutsü aser ochi kechi iba dak
ajemdaker telemtetba agitsü
ajungshia liasü.

Viksit Bharat @2047 nükla
indang jembiba mapang Angh-
i ashiba agi,  sorkari
merangdangba kija agi iba
nükjidong ya metongtettsü,
saka iba nükjidong ataloktsü
atema lanurtemi bendanga
agüja aser yakyaka shilem
agitsü nüngdaker.

Lanurtem lenisüba,
volunteering, civic engagement
aser lokti tenzüktsü asoshi
maongka agütsüba atema
Angh-i MY Bharat  nem

tenüngsang agütsü. Paisa,
Youth Icon Kepozo aser
athlete LiikeKibami na nem
parnok takok tajung asoshi
tenüngsang agüja liasü.

Tatemsa pai, lanurtem dang
parnok vote ya parnok ola,
tashi aser democracy takang
ka asoshi kanga tongtibang lir
ta lepshia metetdaktsü.

Sentong nungsa Youth icon
Kepozu-i, pa Viksit Bharat
Young Leaders Dialogue 2026
nung shilem agiba tajangshiba
lemsatep aser Pencak Silat
sportsperson LilkeKibami-i, la
asayayonga aruba tajangshiba
lemsatepa liasü. Sentong nung
ano Loktantrik tenangzüktepba
agia liasü.

Sentong ya NECU nungi
Thounsinliu lenisüba nung agi
aser  State Director, MY
Bharat, Nagaland, Alphonse
Toppo-i lokti pela agizükba
ojembia liasü.

Maneni sentong nung
NECU kaketshirtemi sobaliba
sentong balala  saya aser
NECU Vice-Chancellor, Prof.
Dr. Darlando T. Khathing-i
lokti ayongzüka liasü.

District Youth Officer, MY
Bharat , Dimapur, K.
Manikanta-i tepela o jembia
liasü.

NECU nung Viksit Bharat Yuva Samvad sentong agiogo

Dimapur, Yimpoksüi/
November 5 (TYO):
Bharatiya Janata Party (BJP)
Nagaland-i ayongzüka Mon
District nung organisational
coordination senden ka
menogo. Tekübokba jenjang
nungi party organisational
structure asüngsashitsü, tashi
itshitsü aser inyakyim tezübaba
aser tedangshiba kümdaktsütsü
asoshi party-i tang inyakyim
balala benoka inyakba nung iba
senden ya-a shilem ka liasü.

Senden nung BJP Mon
District tir, Mon jila nungi
Mandal tir 46, Wakching nungi
42, Tapi nungi 43, Phomching
nungi 44 aser Tizit nungi 41 den
District Morcha tirtemi shilem
agia liasü.

MLA aser Adviser Konngam
Konyak, BJP Nagaland State
Secretary Shilukaba Longchar,
aser tanga party lenirtemia iba
senden nung shilem agiogo.

Senden ya district aser
mandal unit tem tsüngda
tesendaktep akangshitsü, lokti
tentet inyakyim tedangshiba
kümdaktsütsü aser tekübokba

jenjang nung inyakyim
atsülangshitsüba dak rangloker
agia liasü.

Maneni lokti telongjem,
discipline, arok lenisüba aser
Mon District nung party indang
organisational base tem taliba
longjemdaktsütsü atema
karyakarta tem nem taliba
shilem agidaktsütsü asoshi
kanga tongtibangsa
sensaksemogo.

Senden nung lenirtemi,
nüburtem tali tajungba tenzüktsü
aser parnok tenüngdakba aser
tejangrabatem ataloktsütsü
atema ajaki liromedema aser
bendanga agüja inyakba
organisational structure ka
amenoktsüba den jenjang ajak
nung kanga junga sendaktepba
inyaktsü koda tongtibang iba
indang lemsatep.

Party-i tang tesem balala
semdanga senzüba nung
shilem ka ama BJP Nagaland
State tir Benjamin Yepthomi-i
anir  par ty lenir temi
Hokolbarnü Aboi (Org) nung
party lenirtem den senden ka
ayongzüka amentsü.

BJP Nagaland-i Mon nung coo-
rdination senden ayongzüka amen

Mokokchung nung Phase-II Population Enumeration (PE)
Census 2027 training agiba mapang tangokba noksa nung
angur. (Mokokchung, Nov. 05, 2026)

November 05, 2026 nü Delhi nung tang tesüdak ki ka chirepba sülen NDRF sepaitemi
tasümang ka agitetdang tangokba noksa nung angur.

New Delhi, Yimpoksüi/
November 05 (Agencies):
Brihostibarnep Old Delhi kübok
Chawri Bazar  nung tang
tesüdak ki ka chirepba lendong
nung nisung ana asü aser aika
anenbanga lir, ta
ketdangsertemi metetdaktsü.

Asemben amentepa asüba
ki chirepba sülen Municipal
Corporation of Delhi (MCD)-i
junior engineer ka aser assistant
engineer  ka mapa nungi
anentsüogo.

Police-i ashiba agi, Chawri
Bazar Metro station anasa Gali
Sitara nung ki chirepba osangji
anepdang 9:50 ako nung police
nem metetdakja liasü.

Iba osang angashiba sülen
iba tesem jagi fire units trok
yok. DCP Central Rohit Rajbir

Singh-i, iba kiji tang tesüdak liasü
aser ki tamentep tasembuba
nung mapa teinyakdak liasü, ta
metetdaktsü.

"Ki 'dalai' asüba mapang
nung kiji chirep. Ki chirepba
sülen temeket nung aliba kiojen
nungi nisungtem
aienshidaktsüogo. Ki chirepba
jagi anasa aliba ki kata kanga
mejungi raksatsüogo," ta DCP-
isa metetdaktsü.

NDRF sepaitemi jana nungi
nisung pezü atsüteta hospital-i
anir ao, saka anabo süadoker
liasü. Asür anaji arrshi küm 40
Kishori aser Sanjeet (45) na
liasü ta  jangjaogo aser
tenapronglaji Railway Colony,
Mandawali nungi liasü.

Iba tatalokba dak sendakba
nung BNS kübok Arrla 105

nung ajemdaker ki kiburtem
aser contractors anema ken o
ka benokogo.

DCP-i, "Temelaba magii
yangi ki tesüdak liasü, aser
onoki municipal agencies nem
shidi ka agütsüogo. Iba lendong
atalokba mapang nung
aayanger 10-15 shi liasü," ta
metetdaktsü.

Ano külen Delhi Chief
Minister Rekha Gupta-i junior
engineer  aser  assistant
engineer na tangsa mapa nungi
anenjang aser iba tatalokba ya
jungjunga bushisüngdangang,
ta tuyu.

Laisa contractor anema FIR
benokang, ta tuyuba den külemi
iba lendong nung takoksa
angurtem nem senotsü teyari
agütsütsü, ta metetdaktsü.

November 05, 2026 nü New Delhi nung Delhi Minister
Manjinder Singh Sirsa-i osangbenertem den Delhi nung
mopung menenba aser tanga onük balala nung tebilemba
lemsatepdang tangokba noksa nung angur.

Delhi nung tang tesüdak ki chirepba lendong nung nisung ana asü

November 05, 2026 nü Jaipur nung Union Railways, Information & Broadcasting Minister
Ashwini Vaishnaw aser Rajasthan Chief Minister, Bhajanlal Sharma na senden amendang
tangokba noksa nung angur.

New Delhi, Yimpoksüi/
November 05 (Agencies):
Brihostibarnü Cockroach Janta
Party (CJP)-i, November 7 nü
Kochi, Kerala nung Special
Intensive Revision (SIR) anema
longkak aitba sentong agitsü, ta
metetdaktsüogo.

'Jantar Mantar at Kochi' ta
ajaba sentongji nikongdang 4:00
ako nungi Rajendra Maidan
nung agitsü, ta CJP-i
metetdaktsü.

CJP-i X ajanga,
"Democracy Kümzükang! SIR
thinenjang! November 7 nü-
nikongdang 4 ako nung
Rajendra Maidan, Kochi nung
onok den külemi shilem agiang,"
ta metetdaktsü.

Iba sentong nungji CJP
tentetsang Abhijeet Dipke, CJP
south zone nung lenir Vijay
Mallangi aser CJP National
Secretary, Aafreen Nawaz
nungera adentsü.

Chief Election
Commissioner Gyanesh Kumar
aser SIR exercise anema
longkak aiben aita arudang CJP
züngsemtem aser Delhi police
na tsüngda mangatettep aiben
adokogo.

Taoba ita Delhi nung aliba
Jantar Mantar nung CEC

Gyanesh Kumar anema
longkak aitba sentong
ayongzüktsü merangba mapang
nung Delhi police-i CJP
lenirtem- Dipke, Ashutosh
Ranka aser Saurav Das nunger
pua liasü.

Iba sülen sorkari Jantar
Mantar ya longkak aittsü atema
lemzüktsüba tesem masü, ta
sangdong. Ajisüaka Das aser
Ranka nati atsü alemdanger
Jantar Mantar telungi ia linük
wako ayipshiba agi tena apu
aser jail nung hopta ka shi puoka
liasü.

Tenati Special Executive
Magistrate (SEM)
matsüngdang tezüluba nung
joko Jantar Mantar nung
longkak aitba sentong
mayongzüktsü ta nangzükba
sülen ang tena chiok.

Taoba ita Central Park,
Connaught Place nung Tiranga
rally ayongzüksang Dipke-a
Delhi Police-i apu. Telatetba kar
nung bail tenangzükba agiba
sülen ang pa chioka liasü.

CJP-isa opposition INDIA
teloktepi November 1 nü Delhi
nung longkak aita jajaba
sentong pusema liasü, ajisüaka
parnoki iba sentong nungjibo
shilem magi.

New Delhi, November 05
(Agencies): Brihostibarnü
Election Commission-i states/
union territories trok nung
Special Summary Revision
(SSR) exercise agitsü
sangdongogo.

SSR atema sangdongba
states/union territories trokji
Arunachal Pradesh,
Chandigarh, Dadra and Nagar
Haveli & Daman and Diu,
Mizoram, Odisha aser Sikkim
lir.

Vote agütsütsü temsüa alir
ajak electoral rolls nung
züngoktsü, talisa tang mezüng
vote agütsütsü temsüa alir
lanurtem electoral roll nung
züngoktsü atema SSR ya
agitsü.

Talisa  arrshi küm 18
ajungtsü alirtemi electoral roll
nung tenzüng züluoktsü atema
application agütsütsü aser

parnoki sangküm April 1, July 1
aser October 1, 2027 anogotem
nung vote agütsütettsü.

Election Commission-i, draft
electoral rolls ji taküm
November 30 nü sangdongtsü
aser final rolls ji sangküm
January 21 nü sangdongtsü ta
metetdaktsü.

Election Commission-i states
aser union territories nung chief
secretary tem dang SSR
mapatong atema nübo aser
rongsen peria lemzükjang aser
mapang shidak nung iba
maparen renemang, ta tuyuogo.

May ita nung Election
Commission-i Special Intensive
Revision (SIR) shilem
tasembuba sangdonga liasü.
Shilem tasembuba kübok Delhi,
Chandigarh, Dadra and Nagar
Haveli & Daman and Diu
densema states 16 aser Union
territories asem ayimjema liasü.

New Delhi, November 05
(Agencies): November 3
anepdang Cyclone Murasu
mapang Andhra Pradesh
tzüyimkümlen tzüyim nung rong
ka meküpba sülen Tamil Nadu
nunger angopur 9 samaa liasü.

Tamil nunger angopur
parnok 9 nungjagi angopur pezü
tasümangbo ngutetogo, ta
Brihostibarnü ketdangser kati
metetdaktsü.

Tasümang pezü nungjagi
asembo Kothapatnam tzüyimküm
nung angu aser kabo tzüyim
telung nung angu; tanüngba
angopurtemji maneni bushidar, ta
Prakasam District Collector, P
Raja Babu-i metetdaktsü.

Angopurtemji October 29 nü
Chennai nungi tzüyimi apusoa
liasü, ajisüaka cyclone yipru
aruba ajanga parnok dang
rongtemji tzüküm nung aniteta
yuang ta parnok nem
tekümdangtsü metetdaktsür
liasü, ta paisa metetdaktsü.

Tasümang pezüpronglaji
local Government General
Hospital (GGH) nung tasümang
ayudak yua lir, ta paisa
metetdaktsü.

District Collector-i Tamil
Nadu nung ketdangsertem den-
a tongtepratepa jembiogo.

Tanüngba angopur ponguji
maneni bushidar aser tasümang
pezüji Tamil Nadu

ketdangsertem ket nung
agütsütsü, ta Babu-i ashi.

Angopurtem parnok 9 ji
Nizampatnam tzüküm nung liasü
saka November 3 nü parnoki
Andhra Pradesh mesüra Tamil
Nadu ketdangsertem nem osang
kecha memetetdaktsüi parnok
külem angopurtem den
anenzüktsü atema rong nungji
Ramayapatnam tzükümleni aoba
mapang nung cyclone yipru agi
rongji tzü telung nung meküpoka
liasü, ta paisa metetdaktsü.

November 3 anepdang yakta
Cyclone Murasu ji south
Andhra Pradesh tzüyimkümlen
Nellore aser Narasapur na
tsüngda süia liasü.

Cyclone Murasu mapang samaba angopur pezü tasümang nguogo

Nov. 7 nü Cockroach Janta Party-i
Kochi nung SIR anema longkak aittsü

EC-i states/UTs 6 nung Special
Summary Revision (SSR) sangdonger

Trump tashi ajemer

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Yakanü US mid-term election nung Democratic
teloki tatar senden anaprongla House of
Representatives aser Senate nung takok tajung

anguba ajanga  Republican Party nungi shimtetba US tir
Donald Trump tashi ajema kümogo. Adangji, ano pa
yimsüsütsü küm ana anünga lir, anungji pai mulungba
mapatem karbo inyaktettsüsa pa dak tashi lir. Ajisüaka,
taoba ita October ita tashi nung pai inyaknütsü inyakba
amabo meinyaktettsü, kechiyong tatar o lemtetdak
sabang nung par teloki Democratic telok majettsü. US
purtem aikati Republic telok maitsüi adenbaji, America
nunger Democratic telok purtem dang nungibo Republic
purtemi Tsüngrem temetetba aser tetsübuba amato
parnok sentong aser inyakyim nung inyaka arur. Iba jagi
Republican purtemi nisungtem rongnung kasa atsü
apong apuani küma kibong akümba aser tebok nung
tanur bena lia raksaa endokba mapatem magizüker. Aji
oda, nisung dang asünungji, pa daka tashimait alitsüa
akok, saka Donald Trump jembishi nung Tsüngrem tama
südakja jembiba asenoki aiben angashiogo. Ajisüaka,
tebang agi Tsüngrem tetshibaji dang masü saka shitakba
nunga yimten mapatem ajak Tsüngrem dang asüngdanga
inyaktsüla aser nübortem taliba jenjang tajungba
kümdakja pelaa lidaktsütsübaji yimten yimsüsürtem
asoshi kanga tongtibang lir. Donald Trump tir kümer külen
America lima asoshi kanga sashia inyakbaji US nung
ozüng alema bendangertem arua aliba purtem aridok
aser US rongsenren jenjang ajungkettsü asoshi pai US
nung yangluba osettsüset bendanger kintem dang
jenjang tur ayoktsü tenzük. Item ajakji ano khen alima
tsüngdang America wangshitsü ta bilema inyakba
mapatem liasü.Item ama sentongtem jagi America
nunger asoshi tajunga aika bentsür aruogo, ajisüaka
Trump tamakokji Israel den külem ser Iran anema
tongpang ayongzükba ya ka liasü. Aji oda, paibo Iran-ji
melamelaa koker, Iran yimten yimsüsürtemjia pai
mulungba nisungtem shima yimsü südaktsütsü ta bilemer
tongpang jazük alitsüa akok, saka taoba ita ti tashi Iran
anema raraa arudang, US kanga akoksaogo aser US dang
masü saka US den jungteper alima kintem aika takoksa
tulu ajuruogo. Joko, Iran rara ajanga US sepaitem taküm
samaba dang masü saka totzü aser kechisarina ajak nung
jenjang tua adokba agi, US nung nübortem talitsü jenjang
tasak akümer aser ibaji nübortemi maremtet, yimten
nung temelenshi aginür. Adangji, alima nung Iran ama
aienbaji ajak atema shisabolutsüka lir, ibayongji Iran nung
alima ajak raksatsüsabo raraba osettem meyangludaktsüi
azüoka ayutsü atema akhidang nungi US-i tangatettep
nung inyaka arur. Ajisüaka, yimten nung tashi toktepba
lima ka nung alir asünungji, Iran ama rongsen aser
temetetba shisatsü nung takar lima kati tangari ashi anga
dang, tangar kübok alitsübaji tasak, ibayongji parnokia
akok tashi rara nung tangar akoktsüsa renemtsü
meranger. Ibaji tang US aser Israel na lungjemer-a Iran
makaka makokba jagi sayur. Aji oda, Trump-i Iran tsübua
bilema amakbaji tim dang liasü, kechiyong Iran ama lima
ka pei sünütsüsa indaktsü nungbo alimai mathitsü.
Ajisüaka, timtimji US-i Iran amakdang US nungertemang
takoksaba aser timtatemba asütsüsa atalokba agi
nübortemi ibaji maremer, iba jagi tang Trump tamakok
ajuru tenzüker. Adangji, Donald Trump ya lendong aketba
nisung ka lir aser tiyazüa metetmeteta jembir. Ibayongji,
US nungertem aikati pa agi nümamedangteter. Aji oda,
tang ya külen Trump tashi ajemer aser ano külen Israel
ato kilonser Benjamin Netanyahu-a pa election nung
anarongdena dang  takok angu ta aliba alima tensa
mapang ka  nung ya, alima tesem aika nung meimlaba
mapatem ataloktsü. Iba yagi Iran aser Ukraine
nungertem terabo mulungsüngzüka alitsü aser India-a
alima kintem den inyaksangshi tesademba akümtsü.

TENLAK KIDANG TEKÜLEM MAPANG
TEKÜMDANGTSÜ OLEN KAR

~ L. Kika Pongener

(Yashi adok nungi...)
Ano mapang kar nung; tanü putu den apet lanurtem jangra-a anir

arutsü atema sentong tapu balala aser sempet sala-a sayutepba (Talent
Presentation) yamala sentong ayongzüka agir….Lanurtem tekülem
sentepi arutsü mejangrartem, Tsüngrem o  angatsü mejangrartem,
aser sentepi marurtem anir arutsü atema tasa tapu balala atonga;
sentong tapu balala agi anir arutsü meranger….Ibaji sentong tamajung
masü sentong tajung lir. Anungji iba ama sentong agidang Khristan
tamangba tekülem yimya nung dang ayitsüla aser sayutsüla. Ano
lanurtem jangradaktsütsü atema tekülem sentep nung 'Praise and
Worship' kongki ola tapu aika dema, tsüngsanga ken atenba…. Ibajia
tanü putu den apet sentong tamajung masü sentong tajung lir….Saka
item sentong ajak nungji Tsüngrem külemba ken (Devotional Song)
tena, Tsüngrem külemba yimya nung shilem agira….Ibajagi Tsüngrem
tali sentsüwangshidaktsütsü aser tekülem nung adenertema temoatsü
angutsü. Anungji kongki ola  tapu aika dema ken
atendang….Kokrabang, kongki ola sashi-sashia ola tulu atemba agi;
kensu ola aser tetezü tajung jangjaa mangatettsüsa masü….Ken tetezü
tajung aser kensu ola tajung jagi arogopur temoatsü angutsüsa
kongki-ji tanemi atemtsüla.

Tenla kidang lokti (Congregation) amenba nungi tera ajungketer
temaba sabang nung….Full-time tenzüker, Deacon, Mapangsur aser
Choir amener….Parnok dakji lokti ajungai tenuk yoka
rangloker….Anungji parnok amenba aser nokdakba yimya-tsüya ajak
kanga kümdangtsüla. Sayutsüngiri Pulpit nung Tsüngrem o jembiba
mapang, mesura Pulpit nung shilem agirtemi shilem balala agiba
mapang….Kati ka den angoteper ola adoka jembitepba aser
menushishiba; iba amala yimya benshira….Ibajagi shilem agirtemji
meinpronger aser numa-medangi karbo (Nervous) sudaktsür. Ano
parnokji suoshi suboba yimya nunga tangar memettsüdaktsüsa
tekülem yimya nung suoshi subotsüla. Ano shirnoki Pulpit nung
nokdaker shilem agidir; suoshi tekülem yimya nung tangar
memettsüdaktsüsa agir/subor shilem agitsüla. Ano shirnoki Tsüngrem
o jembidir tekülem nung adener arogopur tulu-tila ajunga temoatsü
angutsüsa; lesson kanga junga bushir aser kanga junga renemer
jembitsüla. Arogopurtem hopta piyong nungdak balala inyaka jajar
tekülem sentepi arur….Tsüngrem o angatsü yongyaseta mena
alidang….Tsüngrem o jembiri lesson junga mebushi-i kuli küptok
jembira….Mesura zülua bener arur minute 10-15 shi-ka zünga shir
dang anenra….Ibajagibo, arogopurtem temoatsü mangur aser tzüra
matemer. Anungji sentep kaji  jenjang kanga tulu ta
züngshitsüla….Tenla kidang Pulpit ya Tsüngrem   o  jembitsü  shika-
dak (Pactice) tesem ka amai mamshitsüla.

           Ajak dang alia kanga-sa tongtipang kaji….Pulpit ya temeshi
sabang lir….Anungji shirnoki Pulpit nungi Tsüngrem o jembidir
indang-indanga Tsüngrem o jembitsüla. Pulpit nung Tsüngrem o
jembidang nisung kar tatishitsü amshira….Akokba tashi kin tenung,
yim tenung aser nisung tenung metetshitsüla. Ashiko, ibajagi karbo
temulung yirutsü aser temulung menentsü. Ano Pulpit nung
Tsüngrem o jembirtemi Tsüngrem o agi anar arogopurtem
mettsüdaktsüsa; mesura temulung yirutsüsa o mashi-mashi
mejembitsüla. Tsüngrem tenzükertemi Pulpit ya pei mepelaba, pei
mulung machiba aser pei taginuba kar metongtsüba….Itemla tejashiba
ajungaji sudok-sunema shitoka jembiba sabang ka amai
mamshitsüla….Kechiyong iba amaji jembiba jagi arogopur aika
temoatsü angutsü melena temulung yirudaktsür. Ashiko, arogopur
karbo temulung yirudaktsüba jagi taküm tepiyong sentepi arutsü
mejangrai akümtsü. Anungji Pulpit ya taritokba sabang ka
masü….Saka tayongdenba sabang ka amai bilemtsüla. Atangji, Tenlaki
ya Tsüngrem külemdak ki aser Pulpit ya Tsüngrem  o  anganudak
temeshi sabang ka  ta  angateta shilem agir ajaki kanga dang
asüngteta, meshiteta  aser  kümdanga shilem agitsüla.



Ajak bendanga agütsür
"…Pai pei mulungba inyaktsü; tajung ajak nung

perijang; Pa dang sentsüwangshi teti tatem maka
sang. Amen". Ibri 13: 20-21.

Tsüngremi asenok dak mapa inyaker. Aseni
mamangba ajanga tetsükdaktsü adokaka,
Tsüngremi mapa inyaker, kechiaser aji pai
mulungba. Tsüngrem nükjidongji asenok tashi
(mature) küma indaktsütsüba lir.

Tanur sor temangji tazüokba aser angazükba
ajanga melenshia ainer, saka telunglen jaklabo
telunglen maneni ainer. Tsürabur nungi
anguba takümji terenlokba agi azüoker. Khrista
ajanga Tsüngremi agütsüba taküm Tsüngrem
peladaktsüba mapa agi azüoker.

Khristan aikati alima libaliroji Khrista
mesük taküm den medemdanger. Jilu aiba agi
Khrista mesük takümji adokdaktsütsü makok,
saka telunglen taküm melenshiba agi
adokdaktsür. Tanur ka ku temeru aser  teküp
sentsü temesüng aso, kechiaser tebu dak itemji
keta liasü. Asenok dak Khrista shiba  alir Pa
dak aketba yimya keta alitsüla. Kibubai asenok
Pa mesüka kümdaktsütsü asoshi  mapa
inyaker, koba asen shi taküm agi angutsü
akoker. Atangji asenok dak Adam taküma alir
koba shimtsü asenok mulung.  Shia aruba
Khrista dak temenen yimya akoktsü ain tashi
lir. Tsüngrem nem bendanga agütsüba ajanga
asenoki takok angur. Khrista mesük asen
mulungjang nungi adokdaktsüba taküm jaklaji
Tsüngremi agizüker.

SBAK Youth Ministry-i küm 75 ajungba Jubilee among

West Bengal nung Khristantemi People's Tribunal den jembi

Zunheboto, Yimpoksüi/
November 05 (TYO):
November 05, 2026 nü SBAK
Mission Centre, Zunheboto
nung Sümi Baptist Akukuhou
Kuqhakulu (SBAK)
Department of Youth Ministry-
i Nito Mount nung küm 75
ajungba Platinum Jubilee
mongogo.

"Joyful Harvest" (T. Ken
126:5) omen nung ajemdaker
Youth Ministry-i küm 75 ajunga
(1951-2026) Jubilee mong
among.

Jubilee tenzüka Jubilee
nüngshilong semzükba sentong
agi. Iba sentongji Department
of Youth Ministry Coordinator,
Inazhe N. Sümi leniba nung agi,
iba sülen Jubilee Choir-i ken
aten aser SBAK Executive

Secretary, Rev. Kughato K.
Chophi-i nüngshilong
semzüktsü.

Tongti sentongji Youth
Executive Newtoli Yeptho
leniba nung agi aser kasa
sentong nung Jubilee nüngtem
nung "Platinum Jubilee (1951-
2026)" video ka Pastor
Khekavi Yeptho-i meshiteta
sarasademba sülen saya.

Taoba mapang Youth
Evangelist  Lily Chophy-i
sentong tenzüka sarasadem,
APY, UBC T/Island Toholi K.
Awomi leniba nung langzütepa
azüngba Lai azüng aser Dr.
Anati K.  Yeptho-i tenla
meshiteta sarasadem.

Nagaland Baptist Church
Council (NBCC) youth
secretary, Rev. Sühuto N.

Chishi-i Jubilee omen nung
ajemdaker Tsüngrem O jembia
liasü.

Salem o jembidang taoba
mapang Nagaland Minister
Kheto I. Kinimi-i youth ministry
puti otsü lemsatepa liasü.

Unity Village SBA nung
Home Evangelist, Rev. Dr
Zühokhü Kiba-i Jubilee
nüngtem nung temoatsü
meshia sarasadem aser Thilixü
Village Baptist Arogo nung
pastor, Rev. Dr Hokheto
Chophi-i Platinum Jubilee
souvenir sayatsü.

Chairman YE, Kiyelu K
Yepthomi-i tepela anküp o
jembi aser  APC, Center
Church Ashibo Achumi-i
sentong tembanga sarasadema
liasü.

November 05, 2026:
November 02, 2026 nü Kolkata
nung People's Tribunal den
jembidang district balala nung
reshikangshi ajangshiba
Khristantemi tatalokba balala
lemsatep.

Khristantemi tribunal dang,
Khristantem sarasadem
sentong tagidak mapang nung
amaker aser tamangertem dak
azüker, ajisüaka police-i
aibelenertem mapur, ta
metetdaktsü.

Karwan-e-Mohabbat, Sabar
Institute aser Aamra Ek
Sachetan Prayas-i 'People's
Tribunal on Christian
Persecution in West Bengal' ya
Kolkata nung aliba Muslim
Institute nung ayongzüka liasü.

"People's tribunal" ya sorkari
masü saka sensotemi ken otem
angadangba lir. Iba nung yabo
legal tashi mali, ajisüaka sentong
ayongzükertemi kuli balala

bendenba sülen state sorkar
aser Centre sorkar nem report
ka renema agütsütsü.

People's Tribunal nung jury
tem rongnung taoba mapang
Chief Information
Commissioner of India Wajahat
Habibullah, Rajya Sabha nung
tamalen inyaker Jawhar Sircar,
journalist Dr John Dayal, puti
otsü nung mongin Tanika Sarkar,
researcher Omair Khan aser
meimchir temeden atema
inyakertem- Harsh Mander,
Aakar Patel aser Vidya Dinker
nunger liasü.

Taküm May 4 nü West Bengal
nung BJP sorkar aruba sülen
Khristantem anema inyakba
kanga bulua kümogo aser police
inyaksangshi-a melenshiogo, ta
Khristantemi ashi.

Paschim Medinipur district
nungi tetsür kati, October 2 nü
lar kidang sarasadem sentong
agiba mapang nung lokti kati

parnok amak aser lar jabaso
tena nem kangshia "Jai Shri
Ram" ta shidaktsü, ta
metetdaktsü.

Lai First Information Report
(FIR) agütsütsü merang saka
magizük; Khristan forum ka
tiyongtsüi ia inyakba sülen ang
police-i FIR agizüka liasü.

Paschim Bardhaman district
nung Mamata Joshua-i, May 31
nü lokti kati "Jai Shri Ram" ta
yimyim ayima aruba sülen la
indang sarasademba hall aser
Kangki raksatsü, ta ashi.

Laisa, police-i aibelenertem
anema inyaktsü melen
Khristantem dang ang adenshia
tekülem sentong magitsü
metetdaktsü, ta ashi.

Bally nungi Tumpa Mal-i,
Bajrang Dal den tesendaktep
alirtem September 6 nü house
church-i aruba sülen
Khristantem dang, Hindu
nunger aliba tesem ka nung
sarasademtsü atema
Khristantem nem temelaba
magütsütsü ta ashi, ta
metetdaktsü.

Lar kibongi police ajurua ken
o agütsü, ajisüaka lokti jagia
parnok anema ken o agütsü, ta
laisa metetdaktsü.

Midnapore jila nung Pastor
Anup Kumar Ghosh-i, July 3 nü
Khristan kiyimba benjung ka
nung  lokti kati amak, saka
police-i repranga dang toktsü
aser pa apu, ta metetdaktsü.

Pastor Ghosh-i, "Nisung
tepsettsü merangba densema ni

anema ken o aika benok. Ni jail
nung anogo 14 amongba sülen
bail nung chiokogo, ajisüaka kü
dang hopta shia police station-i
aotsü tuyua lir," ta metetdaktsü.

National Christian Council
nung general secretary, Rev.
Arpan Rana-i, house churches
ya kidang tamanger ishika
adenshia tekülem agiba lir,
ajisüaka house churches
amakba kanga bulua kümogo, ta
metetdaktsü.

Paisa, West Bengal Religious
Buildings & Places Act, 1985
ozüng ajanga 'tekülem ki' ta
mesangdongba kiojen nung
sarasadem agitsü memelar;
council-i Chief Minister ajurutsü
aiben mepishiogo, saka
telangzüba magütsür, ta
metetdaktsü.

Bangiya Christiya Pariseba
(BCP) tentetsang, Herod
Mullick-i, India Hate Lab report
ajanga taküm May 13 nungi
September 20 tashi nung Bengal
kübok district 13 nung
Khristantem atema inyakba
tatalokba 60 lir ta
metetdaktsüogo, ta ashi.

Osangbener den jembidang
People's Tribunal nung züngsem
aser journalist Dr John Dayal-i,
"Ajungbena West Bengal nung
Khristantem anema inyakba
kanga bulua akümba osangtem
meimchir temeden atema
inyakertemi metetdaktsür aser
osangkakettem nunga adoker,
ajisüaka police aser magistrate-
i kecha masü ama toktsür," ta

metetdaktsü.
Paisa, "Yimjak nung

Khristantemi tasü itta ochi
temeden atema jembiba ngua
tribunal süngmanger," ta
metetdaktsü.

Paisa, "Sangh (Rashtriya
Swayamsevak Sangh)
züngsemtemi tashiyim amshia
inyakdang police
inyaksangshiba yimyaji aitsütsü
tetemsü. Yimtenren lenirtem
den longjemer Khristantem
amokmerentsü aser telemsa
adokdaktsütsü nükjidong nung
inyaker ama reprangteter," ta
metetdaktsü.

Meimchir temeden atema
inyaker aser Tribunal nung
züngsem Harsh Mander-i, BJP
yimsüsüba ita pezü tsüngda kija
nung loktiliba nung timtem bener
arutsüteter aser nisungtem
tsübudaktsür, ta ashi.

"Iba tebilemtsü ya
Khristantem atema dang masü
saka loktiliba tebilemtsü ka lir,"
ta Mander-i metetdaktsü.

Sircar-i social media ajanga,
item ama tatalokba teimbaka
atema FIR benoktsü police-i
memelung; item ama tatalokba
teimbaka sensakertem kidang
sarasadem agirtem amakba
liasü, ta metetdaktsü.

West Bengal tesem balala
nung Khristantem anema
inyakba mapang nung Bangiya
Christiya Pariseba-i November
5 nü Kolkata nung state-level
sarasadem rally ka ayongzüka
agiogo.

Kolkata, November 02, 2026: West Bengal nung reshikangshi
ajangshiba Khristantemi Kolkata Peoples' Tribunal den
jembidang tangokba noksa nung angur.



TIR YIMYIM, DIMAPUR ROGONÜ (FRIDAY) YIMPOKSÜI (NOVEMBER) 06, 2026

99

OLONG PAITEP   # 7700TELANGZÜBA

OLONG  PAITEP # 7701

AO OSHI ANGAZÜKDAK:
TANÜ ANGAZÜKTSÜBA OJANG

Tamangtsü-ati
(Inter) kodaser yamaji atalok ta süngmanga ashiba ( can’t believe
it !)
* Tamangtsü-ati ! kodaser parnoki makok !
Tatongtok
(adj) peria bendena ayuba ( abundantly,enough)
* Kidang jangotsü tatongtok bendena makaba agi shisabolur.

Imphal, Yimpoksüi/
November 5 (Agencies):
Brehostibarnü Ukhrul aser
Kamjong nung nüburtem
meyirejang aikati longkak aitba
sentong nung shilem agiogo.
Manipur nung dang yimden
yimsüsüba tsütsü mepetmesü
adoker aliba bentettsü khanga
nüburtemi longkak aita laisü.

Iba sentong ya United Naga
Council (UNC) nung
züngoksema aliba Tangkhul
Naga Long-i ayongzüka agi.
Parnoki Centre sorkar dang
state mepetmesü nung aliba
bentettsü atema jenjang tapet
agitsü takhangba agütsüogo.

Ukhrul nung longkak
aitertem Dungrei Junction aser
Mission Ground nung adenshi
aser iba sülen Headquarters
Ground-i jajayonga ao, kong
lokti senden ka agia liasü.
Kamjong district headquarters

nunga ibala mesükba sentong
ka ayongzüka agiogo, kong
kidangertemia shilem agia liasü.

Placards amer yimyim ayima
longkak aitba mapang parnoki
Ato Kilonser Narendra Modi
dang teyongtsüi aitsü aser teti
atema ken o bentettsütsü asoshi
teyari agütsütsü takhangba
agüja liasü. Parnok
takhangbatem rongnung Kuki
nunger telungpurtem den
yanglur aliba Suspension of
Operations (SoO) agreement
agintsü, Deputy Chief Minister
Nemcha Kipgen office nungi
agintsü aser Naga nunger litsü
nungi Assam Rifles personnel
tem anintsüba densema lir.
Parnoki, paramilitary force
melena neutral central force
tem yoktsü ayongzükogo.

Iba lokti tentet, nüburtemi
Assam Rifles dak tamang
makateter ta ashiba den parnok

Manipur: Naga nunger lokti tentettemi rally ayongzüka agi

aliba tesemi sepaitem yokba ya
tang rara aliba proxy warfare
dak sendaka lir, ta shisem.

Lokti lenirtemi ashiba agi,
Manipur valley nungi lokti
tentettem den longjemer longkak
aittsü melena Naga nunger lokti
tentettemi parnok jurila longkak
aittsü telemtetba agiogo.
Parnoki ashiba agi, sabang
balaka ajanga parnok
takhangbatem agütsütsü asoshi
iba telemtetba agiogo.

Rally tembangba sülen
lenirtemi district Deputy
Commissioner tem ajanga Ato
Kilonser nem tezüluba nung
takhangba ka agütsüogo.

Sentong ayongertemisa,
Centre sorkari telangzüba
magütsü tashi parnoki yimjung
nung longkak aittsü aser Naga
nunger tebilemtsütem bentettsü
asoshi jenjang tapet agitsü, ta
ashi.

NAI-A YA METETTER

LANGTSÜNGLEN :
1. Tenükjang, 2. Luden, 3. Kioktsü,
5. Lenti, 7. Tajangzük,
11. Teronem, 12. Sempa,
13. Jahaz.

TIPLEN :
1. Telok, 4. Aluru, 6. Ozüng,
8. Emk, 9. Kin, 10. Teti, 12. Süir,
13. Jen, 14. Ola,  16. Talak,
17. Mazük.

TIPLEN
1. Nisung jenti - (5)
4. Tsük rudenba - (5)
6. Temzüng tesashi - (5)
8. S _ _ _ i - (3)
9. Nisung telemsa - (3)
10. Anogoshi - (4)
12. Ajanga aor - (4)
13. Tsük rizüngdak - (3)
14. Tebang nungi adokba - (3)
16. Süngdong tatembangtiba - (5)
17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

3. Yagi ki okdoker - (7)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Majinü - (5)

13. Tzüma nung senzüba - (5)

1 2 3 4 5

6 7

8

9 10 11

12 13

14

16 17

Aizawl, Yimpoksüi/
November 5 (Agencies):
State rongsenketzüng meshidaki
ketdangsüa Mizoram sentsüh
tsüokdaktsüba atema Mizoram
Pradesh Congress Committee
(MPCC)-i Bodhbarnü Zoram
People's Movement (ZPM)
sorkar aitsüogo.

Osangbenertem den
sensaksemba mapang MPCC
Publicity Chairman PC
Laltlansanga-i ashiba agi, state
sorkar sentsüh crore 19,085.15
shi jungogo, koba annual budget
crore 17,076.92 dang nungi
timba lir.

Paisa, sentsüh ya lemra kinü

tanur aser taintem densema
nisung shia sen lakh 1.45 shi
atatsü, ta ashi.

"Mizoram yimsüsüa aruba
sorkar ajak rongnung
rongsenketzüng ketdangsüba
nung ZPM sorkar ya
tamajungba lir," ta Laltlansanga-
i ashi.

Paisa, sorkari tang benoka
aliba financial year tenzüker ita
tenet tsüngda sen crore 6,119.8
shi apuogo aser taoba küm crore
5,308 apuba dang nungi timba
kümogo.

Laltlansanga-i ashiba agi,
sentsüh ya annual budget dang
nungi crore 2,008.23 agi timba

kümogo.
Paisa, sorkar ya sen

aputsüba dak metaloker lir aser
iba ajanga Mizoram nung aliba
nüburtem sentsüh
tsüokdaktsüogo, ta ashi.

Congress lenir yagi ashiba
agi, par party-i ZPM sorkar
dang state sentsüh tajemba
kümdaktsütsü aser
rongsenketzüng jenjang
tajungba kümdaktsütsü atema
jenjang tapet agitsü takhangba
agütsüogo.

Maneni pai, contract
mapatem nisung aser entities
kar nem dang agütsüba
aitsüogo.

Sentsüh tsüokdaktsüba atema Mizoram Congress-i ZPM sorkar aitsü

Imphal, Yimpoksüi/
November 5 (Agencies):
Manipur sorkari Handloom and
Handicrafts Department balaka
amenoktsü sentong aliba
sangdongogo. Yimdak yimtsüng
aser semi-urban area tem nung
alirtem rongsenketzüng
akangshitsütsü aser state kübok
sütaker aser artisan meyirejang
aika nongita yaritsü nükjidong
nung iba department amenoktsü
sentong yangluogo.

Brehostibarnü Urban Haat,
Nilakuthi nung Manipur
International Textile Expo
(MANITEX) lapoktsüba
mapang Chief Minister Yumnam
Khemchand Singh-i iba
department amenoktsü sentong
aliba indang metetdakja liasü.

Iba expo ya "Weave for
Togetherness: Many Threads,
One Manipur" omen nung

ajemdaker agidar, koba
November 9 nü tembangtsü.

Handloom aser handicrafts
sector yagi tetsürtem
rongsenketzüng akangshiba
nung tongtibang shilem agir,
kechiyong state nung sü ataker
aser allied workforce shilem 70
bo tetsür lir.

Ketdangsürtemi, sobaliba
inyakyim aser sütakba yimya
wazüka ayutsü kodang
tongtibang iba indang lemsatepa
liasü.

Maneni iba sector yagi
sustainable economic
development atema maongka
agütsür, kechiyong sobaliba
inyakyim atema electricity
tajemba nükdaker aser sena
aika entoktsü madoker. Parnoki
yanglutetbatem osettem
rongnung sü tapu balala, merang
aser süng agi yangluba osettem

densema lir.
Iba sector akangshitsü aser

artisan tem libaliro jenjang
tajungba kümdaktsütsü atema
state sorkari National
Handloom and Handicrafts
Development Programmes
benoka inyakdar. Iba inyakyim
ajanga raw material subsidy,
sütakdang amshiba hadir
tajungba aser loan tem agütsür.

Tang lapoker aliba
MANITEX nung exhibition stall
115 dak tema lir, kong kin balala
indang sobaliba osettsüt balala
sayaba stall 15 densema lir. Stall
tem nung internally displaced
persons (IDPs) temi yangluba
osettema sayadar, aser iba
ajanga parnok nem parnok
sempet sayutsü asoshi maongka
agütsüba den parnok
shishilembadak tuluba den
sendakteptsür.

Manipur CM-i handloom & handicraft sector dept. ka sangdongogo
TOP 10 AI APPS & PLATFORMS

1. ChatGPT (OpenAI)
2. Google Gemini (Google)
3. DeepSeek
4. Perplexity AI
5. Character.ai
6. Microsoft Copilot
7. Grok (xAI)
8. Grammarly
9. Midjourney
10. Claude (Anthropic) ChatGPT

Republican-i Trump dang inyakyim melentsü ayongzüker
Washington, Yimpoksüi/
Nov. 05 (Agencies): US
midterm election nung
Democrats temi Congress
amokbangba sülen Bodhbarnü
Republicans temi Tir Donald
Trump dang inyakyim
melenshitsü ajungshir, kechiaser
pai shimba candidates aika
voters temi magizük.

Republican allies aser tasa
yanglur temi Trump dang White
House nung ketdangsürtem
melentsü, yimya tajung
amshitsü aser Iran rara aser
tariffs densema iba election
nung tamakok ajurudaktsüba
sentong tem agientsü
ayongzüker, kechiaser pa
indang tir kümsük tatemleni
arur.

Republican asoshi tasa
yanglur nübu tejen John
Feehery-i iba election results ya
Trump asoshi timtem tulu lir ta
ashi.

"Pai ki mürektsü nüngdaker.
Tang nungi tenzüka, pa
anogoshi tashi maitba akumer,"
ta Feehery-i ashi.

Ajisüaka Trump-i election
mechi sentong melenshitsü
menüngdak ama bilemer.

"Ibai küdak atsükba ama ni
majiteter," ta pai Fox News
dang Mongulbar aonung ashi.

Tang Democrats tem dak
Trump indang legislation
nokdangtsü, par administration
bushisüngdangtsü aser pai
ketdangsür shimba anema
nokdaktsü tashi lir. Anungji
Trump, shibai executive tashi tali
amshia lir, pai telok ajaki
mulungba nung inyaktsüsa
akumtsü.

Republicans kari 'political
liability' ka kumogo ta tsüboa
bilemva agenda tem ajemtsü

asoshi pai telemtetba agitsüsa
akumer, talisa 2028 nung pa
melen tir asoshi tokteptsü atema
kanga shisadangtsüsa akumer.

Vice President JD Vance,
shiba Trump melentsü ama
aikati repranger, pai-a
Bodhbarnü jembiang Trum tena
tsüngta tepila yua midterm
akoksaba asoshi Iran rara
tenüng sena liasü.

Trump-i mapang talangka
nungi party indang voters dak
soitba tashi maikba akumer ta
Republicans temi angatetra iba
ama teraksa ya teti ajurutsü, ta
tasa yanglur aser party
ketdangsür temi ashi.

White House telung nung
senior aides temi staff tem den
pilatsü, Cabinet melenshitsü aser
Democratic investigation
tenzüktsü ama bilemer, ta
ketdangsür kati pa tenüng
miimshia ashi.

"Tang yangi alitsü ya kanga
majung. Temulung kanga ajema
kumogo," ta ketdangsüri ashi.

Election agitsü hopta trok lia
internal polling nunga
Republicans tem chambers
anaprong nung tamakok angutsü
ta tekumdangtsü shia liasü, saka
yimtenren tsütsü timtem
ajurutsü ta tekumdangtsü liaka
Trump-i Iran asoshi inyakyim
melenshitsü memulung, ta
ketdangsüri ashi.

"Tatem nungbo pai itemji
süoki ia magir. Shingaia ashiba
pai mangar."

Mongulbar aonung Trump-i
ita ti Iran rara ajanga Republican
candidates tem akoksatsü ta
agizük saka pai iba rara
tenzüktsü telemtetba agiba
bhukuma liasü.

Republican temi tebilemtsü
akaba ya rara ya alema oa lir.

Michigan aser Iowa amala
tesemtem nung Senate asoshi
kanga sashia toktepba mapang
national Republican political
advisers tem tebilemtsü tali aka,
kechiaser tir-i White House
ballroom aser Washington
yanglushiba nung ranglokba ya
tim masü ta Republican aser
independent voters temi ola
adoka liasü, ta Republican
political adviser kati ashi.

"Taruba küm ana nunga
Trump-i iba indang kasa onok
ya maneni jembira, taruba
election nunga maneni tamakok
ajurutsü," ta adviser-i ashi.

Ajisüaka Bodhbarnü Trump-
i osangbener tem ballroom
construction site sayutsü jaok
aser pai iba project nung
mapang indokba bhukuma liasü.

"Ni atema anisüngzük ji
tongtipang lir," ta pai ashi.

Nüburtemi ola adokba nung
White House-ia mangashi ama
social media nung Trump indang
noksa ka nung "PSA: TRUMP
YA TANG TASHI NER TIR
LIR" ta zülur prokshia liasü.

Tang tashi Trump dak tashi
tulu lir. Immigration, tariffs,
housing aser federal spending
nung mera agitsü asoshi
renemshiba nung White House
ita ishika indokogo, anungji
Democrats temi anema
nokdakaka pa indang agenda
shilem kar mapa kuma
inyaktettsü, ta osangtem ajanga
ashir.

Ajisüaka executive tashi yagi
Congress ajanga
bushisüngdangba nung
administration nem jong
metongloktsütettsü.

"Nisung shingaia
bushisüngdangba ya maginer," ta
ketdangsüri ashi.

Jerusalem, Yimpoksüi/Nov.
05 (Agencies): Taoba hopta
parliamentary elections agiba ya
ozüng agi melaba ama lir ta kuli
agütsüba Israel Tir Isaac
Herzog-i Bodhbarnü agizükogo
aser sorkar tasen ka tentettsü
asoshi party ketdangsürtem den
shisa agitep tenzükogo.

Ato Kilonser Benjamin
Netanyahu-i vote nung
mamangdaktsütsü merangba
nung iba mera ya tetsükdaktsü
tulu asütsü, kechiaser pa aser
par allies temi Knesset
(parliament) nung parnok
menden timba aliba samaogo
aser Arab nungeri aniba party
temi otsü yanglua liasü.

"Elections tembangogo.
Asangsang ajurutsü mapangji
tangya lir," ta Herzog-i ashi.

Arab nungeri aniba party
temi bendanger teyari nung
election auya, ta Netanyahu
aser pa bhukumer temi kuli
tejangja magütsüteti jembir.

Herzog-i sorkar ka tentettsü
asoshi shiba nem nungloktsütsü
ta jangjatsü atema Bodhbar
aonung party lenirtem den shisa
agitep tenzükogo, anungji iba
inyakyim ya ajanga Netanyahu
den tokteper tem yimsüsüba
mendeni bener arutsü akok.

Ashikülak mapa inyak ta
party ajungai jembiba kanga
junga bushisüngdangogo aser
election inyakyim kongshitsüsa
mesüra iba results
melenshitsüsa tim masüba mapa
inyakba kuli mongutet, ta Israel
indang elections commission
ajanga Bodhbarnü shia liasü.

Election nung bendanger teka
sangshi ta tai tongloktsüba ken
o ya Netanyahu-i shimba aser
pa sülen anidaker David Zini
tekolakba sür aliba Shin Bet
intelligence service ajanga
meja-meja bushisüngdanger.

Elections committee indang
züngsemtem Bodhbarnü jurila
senden ka amendang iba
committee tekolakba Supreme
Court Justice Noam Sohlberg-i
Shin Bet nungi yokba
intelligence assessment ka
zünga liasü, kong Israel asoshi
tsükchir linüktem densema
bendang lima nungi Israel linük
telungi senotsü aika aitba lir ta
agency-i amanger, ta ashi.

Ajisüaka Shin Bet-i amangba

rasaa shitettsüsa kuli kecha
magütsü.

Ajisüaka Bodhbarnü
Sohlberg-ibo, tang tashi item ya
temulung malemba dang lir aser
itemji shidak asünunga election
results melenshitsütsüsa
inyaktsü nükla kangabo mali," ta
Herzog nem certified election
results agütsütsü asoshi sentong
ayongzükba nung shia liasü.

Results nung temulung
malemtsü ya timtem lir aser
item ya ozüng agi alenbanga lir,
ta Sohlberg-i ashi.

Nüburtemi election inyakyim
nung tamang akaba ya raksatsü
kanga temela aser yanglushitsü
kanga tasak, ta pai
tekumdangtsü ashi.

October 27 nü vote agütsüba
nung sorkar tasen ka tentettsü
asoshi nüngdaka aliba
parliamentary majority ya
Netanyahu'er bloc mesüra pa
den tokteper opposition leader
Gadi Eisenkot nungeri mongutet,
anungji tokteper telok ana
tsüngta tesendaktep yanglutsü
mesüra Eisenkot aser Arab
nungeri aniba party kar tsüngrta
tesendaktep yanglutsü ama
ajiteter.

Herzog-i Bodhbarnü political
party balala den senden mena
liasü. Netanyahu indang
religious-nationalist base asem
pronglai coalition sorkar ka
tentettsü asoshi Netanyahu nem
maongka agütsütsüla ta ashi
aser pezü buba, taoba mapang
Netanyahu tembar aliba nungi
pa den toktepba party-i Eisenkot
nem maongka agütsütsü ashi.

Arab nungeri aniba factions
ana densema ano party ti-i
Brehostibarnü Herzog den
senden amentsü lir aser
Eisenkot'er Yashar aser
Netanyahu'er Likud den tesüsa
jembitsü.

Shisa agitepba sülen Herzog-
i coalition sorkar ka tentettsü
akokba candidate ka shimtsü -
Netanyahu mesüra Eisenkot
shimtsü imlar. Pai telemtetba ya
anogo ishika tsüngta
sangdongtsü aser iba sülen
party balala tsüngta ano
jembishinü tenzüktsü.

Telok katia sorkar
mekumtetra linük nung taruba
küm tetenzüklen election tasen
agitsü.

Hong Kong, Yimpoksüi/Nov.
05 (Agencies): Mapang ka
Hong Kong indang democracy
movement nung teinlonglong
tanishir ka ama alisang Joshua
Wong ya mapang tajung timba
tepuokdak ayutsü amai lir,
kechiaser Brehostibarnü court
kati national security ken o
tanabuba nung aija küm ter
tepuokdak ayutsü obendang
agütsüogo.

Wong ya teinlonglong
mapang activist ka akumba
sülen nüburtemi jangja metet,
shiba taoba ita ang küm 30
ajung. Pa tepuokdaki mezüng
aiding küm 23 liasü.

2020 küm China aser Hong
Kong anema bendangeri
tenokdangba agütsütsü asoshi

asayaba mapa külem activists
den yaritepa tasa yangluogo, ta
Wong-i September ita nangzüka
liasü, aser iba küm Beijing-i
National Security Law (NSL)
benoka sorkar anemer tem pua
temerenshi agütsü tenzük aser
media outlets aser civic groups
tem shibangtsü.

Pa tang küm pezü ser ita ti
buba tepuokdak yua lir. 2024
küm subversion trial nunga pai
tai nangzük aser January nung
chioktsü liasü.

Hong Kong telung nung
mepetmesü adoka aliba
azüoktsü merangba mapang pai
bendanger sanction jaoktsü
asoshi tangartem den tasa
yanglu, ta Judge William Tam-i
ashi.  NSL amshi tenzükba sülen

Wong aser pa den külemi tasa
yanglurtemi iba ama
tayongzükba ya parnok indang
social media accounts kisüng
nungi masü saka West nung
tejangja news media mesüra
outlets ajanga prokshia tesem
balala nung aliba nüburtem
atong, ta pai ashi.

"Defendant asoshi iba
temerenshi ya kanga tesashi lir,
saka aibelen den apet
temerenshi agütsütsüla," ta ashi.

Taoba mapang China nunger
lenirtemi Wong aser tangar
activists tem ya "separatists"
ama jembi.

2019 küm Hong Kong
Special Administrative Region
nung democracy bhukuma
longkak aityonga aruba sülen
China-i Law of the People's
Republic of China on
Safeguarding National Security
iba ya benoka liasü, koba dang
NSL ta ajar.

Hong Kong aser Beijing nati
NSL ya ajanga ketdangsür temi
region nung akhi ama sorkar
tashi itdaktsür ta ashir, saka
activists temi iba ozüng yagi
sorkar anemer ajemreper aser
ketdangsür aitsütsü ya lendong
kumdaktsür ta ashir.

Hong Kong democracy activist Joshua Wong ano küm 10 tepuokdak ayutsü

Sorkar tasen yangertsü atema
Israel tir-i mezüngbuba mera agir

"Na tenetben alangra tiben nokdakang."
B I L E M D A N G A N G

England captain Kane-i Bayern den tenangzüktepba yanglushiogo

Yimpoksüi/November 5,
2026 (Agencies): PV Sindhu
World Tour  Finals a tema
qualify asüba Badminton World
Federation (BWF)-i Bodhbarnü
metetdaktsüogo.

Iba asayamung ya
Hangzhou, China nung
December 9 nungi 13 tashi
asayatsü. La iba asayamung
nung tang agi trokbenbuba
asayatsü lir.

Iba asayamung nung Sindhu,
South Korea tsür An Se Young,
Japan tsür Akane Yamaguchi
aser China tsür Wang Zhi Yi
aser Chen Yu Fei nunger den
asayatsü. Parnok ajak iba
asayamung atema qualify
süatokogo.

World Tour Finals koba
Thomas Cup masayaba küm
asayar, iba asayamung nung
küm tembangba mapang world
rankings nung temaba jenjang
nung aliba asayar ti mesür
tarep ti asayar.

Tetsür kija asayamung

atema asayar pongubo
jangjaogo, aser tanungba asayar
asem tang tashi mejangjai lir.

Japan tsür Tomoka
Miyazaki aser Nozomi
Okuhara,  Thailand tsür
Ratchanok Intanon aser
Pornpawee Chochuwong,
Indonesia tsür Putri Kusuma
Wardani aser Denmark tsür
Line Christophersen nunger
ajak qualify asütsü timla lir.

Sindhu 2021 küm sülen tang
mezüngbuba iba asayamung
asayatsü lir. La 2022 küma
qualify asü, saka tetsüng yiruba
ajanga masayatettsüsa aküm.

India tsürtem rongnungi
Sindhu kijai BWF World Tour
Finals tetsür kija asaya koka
liasü. Lai 2018 küm final nung
Japan tsür Nozomi Okuhara
koka liasü.

Taküm asayamung ishika
aser talisa Hylo Open nung
kanga junga asayaba sülen la
iba asayamung atema qualify
süogo.

Yimpoksüi/November 5,
2026 (Agencies): Portugal
nunger  nüngtugu football
asayar Cristiano Ronaldo-i pa
international football asaya
nungi anisüngzükba
sangdongogo.

Arishi küm 41 tain forward
yagi linük tenüng nungi asaya
234 nung goal 146 idaktsür lir,
koba goal timtiba idaktsüba
aser timbaben asayaba atema
world lir. Pa mezüng 2003 küm
asaya liasü.

"Portuguese nungertem,
national team number seven
tola meyipa agütsütsü mapang
tongogo," ta  Ronaldo-i
Instagram video ka ajanga ashi.

"Iba tola ya kü indang masü
ta ni meteta liasü, saka ni küm
23 tashi iba tola asemtsü,
defend asütsü aser  a lima
ajunga nung stadium balala
nung bener senzütsü atema
khuret aser maongka nguogo.

"Tanü iba ya melenzüka

agütsütsü mapang tongogo. Iba
telemtetba agitsü temela masü
asü,  kechiyong telemtetba
karbo tekelok agi dang masü
saka temulungjang agi den
agitsüsa akümer.

"Iba journey ya 2003 küm
August ita tenzük aser iba
ajanga kü taküm ajunga
melenshitsü, saka tatembang
ka dangi aruogo," ta pai ashi.

November  ita  Nations
League nung kidang Denmark
aser Wales nung oa asayatsü
atema Portugal squad
Hokolbarnü sangdongtsü.

Portugal Football
Federation-i ashiba agi, tetushi
tagütsütsü tim magütsüi
farewell agidaktsütsü onoki
memulunger.

"Cristiano Ronaldo nem pai
langa aliba ama tetushi
agütsütsü atema sentong
yanglua shilem agitsü onok
tejangraba lir," ta Portugal
Football Federation-i ashi.

Iba Super 500 asayamung
akokba ajanga Sindhu-i ranking
points 9,200 angu aser la BWF
World Rankings nung trokbubai
tua liasü.

Taküm lai Hylo Open
densema BWF World Tour
title ana benogo. July ita lai
Japan Open Super 750 koker
liasü.

Taoba hopta iba asayamung
akokba sülen Sindhu-i la indang
career nung BWF World Tour
titles tenetbuba kokogo.

Hylo Open masaya tsüngda
la French Open final tonga
asaya, saka world No. 1 South
Korea tsür  An Se-young
mekoki liasü.

Hylo Open akokba sülen
Sindhu-i Korea Open aser
Japan Masters nung shilem
magitsü telemtetba agiogo.
Hangzhou nung BWF World
Tour Finals masaya tsüngda
mapang tatsüka anisüngzüka
atatsü asoshi lai iba telemtetba
agiogo.

Dimapur, Yimpoksüi/
November 5 (TYO):
November 4 nü Nagaland
Cricket Stadium, Sovima nung
Bihar aser Mizoram na asaya
run 10 agi koka Bihar-i Senior
Women's T20 trophy
Championship 2006-27 kokogo.

Toss akokba sülen Bihar
mezüng batting amen aser
parnoki over 20 nung asayar 7
out ser run 116 yanglua liasü.

Tanabuba innings nung
Mizoram pur batting amenba
mapang parnoki over 20 nung
asayar 9 out ser run 106 dang
yangluteta run 10 agi asaya
mekoki Bihar nem maneni iba
championship title defend
südaktsüogo.

Bihar nungi asayar Aarya Seth
nen player of the Match naroküm
agüja liasü. Lai final asaya nung
ball 12 nung run 13 yanglu aser
wicket ana agia liasü.

Meghalaya nungi Debasmita
Dutta nem Player of the series
naroküm agütsü. Lai
asayamung tepeyong kanga
junga asayaba atema iba
naroküm agüja liasü.

Final asaya nung IPL
Governing Council züngsem M.
Khairul Jamal Majumdar
alakteta jaoker liasü. Pai iba
sentong nung shilem agiba
ajanga asayamung final kanga
meraketdaktsüogo.

Asayamung ya Bihar
champion aser Mizoram
runners-up ser tembangogo,
koba Nagaland cricket stadium,
Sovima nung ayongzüka asaya-
a takok nung tembangogo.

Final asaya result:
Bihar Women: 116/7

(20 overs).
Mizoram Women: 106/9

(20 overs).
Result: Bihar-i run 10 agi akok.

Yimpoksüi/November 5,
2026 (Agencies): England
captain aser Ballon d'Or koker
alisang Harry Kane-i Bayern
Munich den tenangzüktepba
tasen yanglushiogo. Pa 2029
küm tashi iba club nungi
asayatsü.

Arishi küm 35 tain striker
yagi 2023 küm Bayern den küm
pezü atema tenangzüktepba
yanglu aser tembangtsü atema
ita 12 dang anunga liasü.

Pai taoba season asaya 51
nung goal 61 idakja club record
ka yanglua Bayern-i league
aser cup akokba nung
tongtibang shilem agi.

"FC Bayern ya ozü ki ama
bilemer. Ni iba club, fan aser
Munich yimti meimer," ta Kane-
i ashi.

"Onok team kanga tajung
aser manager Vincent

Kompany-a kanga tajung lir. Ni
iba club nung adenba atema
kanga nema adanger," ta paisa
shisem.

Leytonstone nung asoba
forward yagi Alan Shearer
indang Premier League record
(goal 260) goal 47 agi memenepi
lir, aser pai tang Bayern den
tenangzüktepba yangluba
ajanga iba record ajatettsü
maongka ajema kümogo.

Barcelona-i Kane alizüknüa
liasü aser Saudi Arabia nungi
club temia pa den tongtepratepa
aruogo, saka tang Bayern den
tenangzüktepba yanglushiba
ajanga item sensaksem ajak
tembangdaktsüogo.

Kane-i 2025-26 season nung
England aser Bayern nungi
asaya 65 nung goal 73 idakja
liasü aser taoba ita pa nem
Ballon d'Or agütsüogo.

Pai Bundesliga nung asaya
102 nung goal 102 idaktsüogo
aser season asembuba atonga
Golden Boot awards anguba
den league title ana benogo.

Germany-i mao tsüngda
Kane-i club aser linük tenüng
nungi tongtibang takok marok
ka danga mekoki liasü, ajisüaka
pai tang Bayern nungi
asayamung pongu kokogo aser
iba den  2024-25 season nung
Bundesliga player of the season
densema jurila award tema aika
nguogo.

Kane ya 1996 küm sülen
Ballon d'Or akokba
mezüngbuba Bundesliga asayar
kümogo.

Tang asaya aliba season
nunga pai goal 12 idaktsür lir.
Bayer nungi asayaba mapang
pai asaya 161 nung goal 156
idaktsür lir.

Bihar-i Senior women's T20
trophy Plate championship kokogo

Ronaldo international football asaya nungi anisüngzüker

10buba N Kenguruse Football Tournament tenzüker Brehostibarnü Satakha FC-i goal 1-0 agi
Kohima XI akok aser Head Hunters FC-i goal 6-1 agi Phek Town FC koka semifinat tingtetogo.
Nov. 6 nü asaya yamai alitsü : 1. G Sports FC vs Medziphema Football Academy @ 1pm  ;
2. Peren District FC vs Ntangki FC @ 5pm

PV Sindhu BWF World Tour Finals atema qualify süogo

